
71

Con l’impeto d’ûn grosso reggimento

Van tûtti addosso a quello popolasso,

E s’incomensa allôa ûn cambattimento

Degno in veitæ d’êse cantôu da-ô Tasso:

Son dîsette e fan reo de çinqueçento,

Son tanto ardii de chêu, lesti de brasso!

Tian sciabbræ drite e in sbiascio in mezo a ûn rêuo

Denso de gente, e no va ûn colpo a vêuo.


72

Non coscì presto i ceghi verso seia

Terminando a funzion han ô costûmme

D’ammortâ tûtt’in gio uña candeia

Doppo l’atra a-i artæ cö moccalûmme

Pe impedî, che a desêuvio troppo seia

Con danno da parocchia se consûmme;

Quanti selvaggi ûn dopo l’atro i forti

Eroi d’Europa ne destendan morti.

Ma pe tanti che seggian i ammassæ

I vivi van crescendo sempre ciù:

I figgiêu, i vegi, e femmine ëan scentæ,

Cöran invece da-i villaggi in zù

Nêuvi selvaggi tûtti quanti armæ,

Gaggiarda, ardia, feroce zoventù,

Che tegnindo i Spagnolli pe breganti

A voiva esterminâli tûtti quanti.


74

Comme quando Lebeccio in mâ a so raggia

O va sfogando, a-i maoxi ati, orgogliosi

Che mêuan sbattûi in ti schêuggi o sorve a spiaggia,

Atri sûccedan ciù volûminosi;

Succedeivan coscì in quella battaggia

Indien sempre ciù fei, ciù nûmerosi,

E in çercio ciù terribile e ciù grosso

A-i Europei se van strenzendo addosso.














[image: ]

[image: ]

Estræto da "https://lij.wikisource.org/w/index.php?title=Pagina:A.Colombiade.Pedevilla.1870.pdf/509&oldid=42137"


				
			

			
			

		
		
		  
  	
  		 
 
  		
  				Ùrtima modìfica a-i 27 màz 2022, a-e ôe 18:31
  		
  		 
 
  	

  
	
			
			
	    Léngoe

	    
	        

	        

	        'Sta pàgina chi a no l'é disponìbile in âtre léngoe.

	    
	
	[image: Wikivivàgna]



				 Sta pàgina chi a l'é stæta cangiâ l'ùrtima vòtta o 27 màz 2022 a-e 18:31.
	O contegnûo o l'é disponìbile in sciâ bâze da licénsa CC BY-SA 4.0, se o no l'é diversaménte specificòu.



				Polìtica in scî dæti privæ
	Informaçioìn in sce Wikivivàgna
	Averténse
	Codice di condotta
	Svilupatoî
	Statìstiche
	Diciaraçión in scî cookie
	Condiçioìn d'Ûzo
	Desktop



			

		
			








